
Sinfdan tashqari ishlarning musobaqa shakli umumiy ta’lim maktabida olib boriladigan 

jismoniy tarbiya jarayoni va bu jarayon tarkibidagi barcha jismoniy tarbiya ishlariga yakun 

rolini bajaradi, ommaviy tarzda uyushtiriladigan tadbirlardan biri sanaladi. 

Sinfdan tashqari ishlar davomida o‘tkaziladigan musobaqalarning asosiy shartlari - 

ommaviylik, stabillik, uyushganlik bo‘lib, musobaqalarning tuman (shahar) bosqichi muddati 

bilan muvofiqlashtiriladi. Musobaqa davomida belgilangan yuklama va ularni o‘quvchining 

yoshi, organizmini rivojlanganligi va tayyorgarligiga mosligi eotiborga olinadi. 

Asosiy talab-o‘tkazilayotgan musobaqalarni sinfdan tashqari ishlar vaqtida tashkillanishidir. 

Bunday tadbir albatta maktab direktorining shaxsiy nazoratida bo‘lishligi bilan eotiborga 

loyiq. 

 

Maktabning ichki musobaqalari. Hozirgi kunda Respublikamizning barcha umumiy ta’lim 

maktablarida «Umid nihollari» ning birinchi bosqich musobaqalari sinflar ichidagi va parallel 

sinflar orasidagi musobaqalar hisoblanadi. So‘nggi bosqichi sinflarni guruhlab o‘tkaziladigan 

musobaqalardir. 11-chizmaga qaralsin. 

Maktabning ichki musobaqalaridan tashqari sinfdan tashqari ishlarning navbatdagi shakli 

sport musobaqalarini o‘quvchilar uchun maktabdan tashqari shakli ham mavjud bo‘lib, ikki 

maktabniki yoki uch va undan oshiq maktabning o‘quvchilari o‘zaro musobaqalashadilar. Bu 

anoanaga aylantirilishi mumkin.  

Tuman maktablari zonalarga ajratiladi, ularning g‘oliblari shu tuman (shahar) birinchiligi 

uchun musobaqalashib, ularning g‘olibi yoki terma jamoasi (viloyat musoboqalari nizomi 

asosida) viloyat va respublika birinchiligi, chempionatlarida qator sport turlari bo‘yicha 

g‘oliblarni aniqlash uchun o‘tkaziladi. 

 

Sinovii harakteriga ko‘ra maktabning ichki va tashqi musobaqalari shaxsiy birinchilik, 

shaxsiy-jamoa birinchiligi, jamoa va klassifikasiya (razryad) berish musobaqalari tarzida 

o‘tkazilish qoidaga aylantirilgan. 

Seksiya mashg‘ulotlarining yangi olib borilayotgan davrida tashkillangan musobaqalar 

avvaliga soddalashtirilgan qoidalar asosida, sport texnikasi o‘zlashtirilib bo‘lgandan so‘ng esa 

shu sport turi uchun yozilgan musobaqalarning qoidalari asosida o‘tkaziladi. 

Eng muhimi maktab sport musobaqalari o‘quvchilar uchun kuchiga yarasha bo‘lishi va 

keyinchalik sport mahoratini oshirish uchun stimul berishi bilan maktabning ommaviy-sport 

ishlarining samarasida namoyon bo‘lishi lozim. 

Har bir musobaqani o‘tkazish uchun uzoq vaqt tayyorgarlik ishlari yo‘lga qo‘yilishi e’tibordan 

chetda bo‘lmasligi shart. Mahsus tayyorgarlik jarayonidan so‘nggina musobaqalarda 

qatnashishning ahamiyati katta. Tayyorgarliksiz musoboqalarda qatnashish man qilinadi. 

Dastlab o‘tkaziladigan musobaqaning nizomi yoziladi va uni o‘tkazish dasturi  qo‘ra 

tashlashdan so‘ng tuziladi. Har qanday musobaqa nizomining mazmuni  quyidagi bo‘limlarni 

o‘zida mujassamlashtiradi: 

a) musobaqaning nomi, nimaga bag‘ishlanishi; 

b) uning maqsadi va vazifasi; 

v) vaqti va o‘tkazilish joyi; 

g) musobaqaga rahbarlik kim tomonidan o‘tkazilishi; 

d) musobaqa dasturi; 

ye) musobaqa katnashchilari; 

j) o‘tkazilishining sharoiti;  

z) g‘oliblarni aniqlash; 

i) g‘oliblarni taqdirlash; 

k) ishtirok etishini «bildirish» nomasi  

Musobaqaning mazmuni yoki dasturi, musobaqaning turi va qo‘yilgan vazifalari bilan 

belgilanadi. Maktabning musobaqalari mazmuni maktab jismoniy tarbiya darsi dasturi 

materiali yoki sport seksiyasining dasturi materialidan chetga chiqmasligi maqsadga muvofiq. 

 Bellashuvlar yagona sport klassifikasiyasi yoki “Aholi jismoniy tayyorgarligini aniqlashning 

me’yoriy normalari”ni topshirishga tayyorlash musobaqalarini nazarda tutadi. 

  Musobaqa qatnashchilarining yoshi quyidagicha guruhlanadi: 

- bolalar guruhi - 11-12 yosh; 

- o‘smirlar  guruhi  - 13-14 yosh; 

-  yoshlarning kichiklari guruhi – 15-16 yosh; 

- yoshlar guruhi  -  17-18 yosh 

Ayrim sport turlarida sport turiga qarab qayd qilingan yosh guruhlarining gradasiyasi 

boshqacha bo‘lishi ham mumkin.  Musobaqaga qatnashuvchilarning yoshini aniqlash 

qatnashuvchining   tug‘ilgan oyini 1-yanvaridan boshlab hisobga olinadi. Musobaqalar bolalar 

guruhida 1-1,5 soatgacha, o‘smirlar va yoshlarning kichik guruhiga 1,5-2 soatgacha, 

yoshlarning kattalari guruhida 2-3 soatga bo‘lgan vaqt sarflashni, bolani musobaqa bilan band 

qilishi me’yor sifatida belgilab qo‘yilgan.1  

Har bir musobaqa qatnashchisining majburiyat tarzidagi bilimlari: shu sport turi bo‘yicha 

musobaqa nizomini va shu sport to‘rining musobaqa qoidalarini bilishi; intizomli va xushfeol 

bo‘lishi; sport bellashuvi davomida yuzaga kelgan bahsli, munozarali  masalalarni hal qilish 

jamoa vakili yoki jamoa sardori orqali amalga oshirilishi, chiroyli sport formasiga, emblema 

va tagi yumshoq sport poyabzalini kiyish talabi qo‘yiladi. 

Musobaqani yaxshi o‘tishi uni o‘tkazish joyini tanlash va tayyorlash bilan, inventar anjomlar, 

shiorlar, bayroqlar, ovoz uchun mikrofon, uni kuchaytirigichi, bayonnomalar va hakamlar 

bilan bog‘liq. 

Agar musobaqalar zalda o‘tsa snaryadlarni joylashtirish, tomoshabinlarga joy, hakamlar, 

katnashchilarning joyi oldindan belgilanishi lozim. Agar tashqarida, maktab sport maydonida 

o‘tkazilsa, oldindan o‘yin maydonlari va yugurish yo‘laklarini chiziqlari yangilanishi, 

musobaqa boshlanishidan bir soat burun maydonga suv sepish zarur bo‘ladi. Bayram muhiti, 

tantanali holat yuzaga keltirilishi, musobaqaning o‘tishiga va o‘quvchilarga ijobiy ta’sir qiladi. 

